१ र २ थेसलोनिकीहरू
  (1 and 2 Thessalonians)
               लेखक:

Jon Paulian
अनुवादक
भजुराम श्रेष्ठ
[image: image1.png]/
jX
BT

CHURCH




पब्लिशिङ्ग डिपार्टमेन्ट अभ्
सेभेन्थ-डे एडभेन्टिस्ट चर्च,
नेपाल फिल्ड
(Publishing Department of  Seventh-Day Adventist Church, Nepal Field)
यस बाइबल अध्ययनका मुख्य सम्पादकीय कार्यालय:
१२५०१ ओल्ड कोलम्विया पाईक, स्प्रिङ्गफिल्ड,
मेरिलाण्ड, २०९०४, संयुक्त राज्य अमेरिका
सम्पादक: सोराया होनायुरी, सहयोगी सम्पादक: जर्ज ब्लेसर र एस्थर डोस

प्रकाशक अधिकृत: ली अलेक्जेण्डर ग्रीभ
नेपाली भाषामा ईन्टरनेटमा प्रस्तुत गर्ने: जितेन्द्र श्रेष्ठ
ईन्टरनेट वेबसाईट : www.nepalworks.com/bhajupurna 
 http://www.sabbathschoolpersonalministries.org/article.php?id=78
प्रतिलिपि अधिकार (( जनरल कनफरेन्स अभ सेभेन्थ डे एडभेन्टिस्ट चर्च, शवाथ स्कुल विभाग
प्रथम संस्करण : २०६९ (२०१२)
पाण्डुलिपि ईन्टरनेटबाट प्राप्त गर्न र अनुवादको लागि आधिकारिक अनुमती प्रदान  साउथरन एशिया डिभिजन अभ सेभेन्थ-डे एडभेन्टिस्ट
प्रकाशन सहयोगी - अमर पोते
कम्प्यूटर लेआउट तथा आवरण चित्र  
सुजीत कुमार साह
(बाइबल साथमा लिएर यस पुस्तकलाई अध्ययन गर्नुहोला)

अनुवादकको अनुरोध: पाठकवृन्धहरूले यस अध्ययनमा भएका त्रुटिहरू औंल्याएर सुधार गर्न सुझाव दिनुभएमा अनुवादक आभारित हुनेछन्  
प्रकाशक
पा॰ उमेश कुमार पोखरेल, 
निर्देशक: पव्लिशिङ्ग डिपार्टमेन्ट नेपाल फिल्ड अभ एसडिए चर्च, फोन: ६६३७१८१, umsan@wlink.com.np 
सम्पर्क:-
एल्डर कुबेर लामिछाने      ( ९८४१७१५०९५
एल्डर कपिल बानिया
  ( ९८५१०९४२२५
एल्डर भजुराम श्रेष्ठ, 
  ( ५५२७८३०  bhajupurna@gmail.com
भूमिका
जब परमेश्वर स्वर्गबाट आउनुहुन्छ

   ×ए, उसको नाउँ गडट हो र?" एस्ट्रागनले सोध्दछ।
   ×हो क्यारे" भ्लाडिमीरले जवाफ दिन्छन्।

त्यस गडटको प्रतिक्षामा भ्लाडिमीर र एस्ट्रागन बाटोमा उभिरहन्छन्। गडट आउला भनेर तिनीहरू झुठो आश्वासनले तिनीहरूको हृदय भरिरहेको हुन्छ। जब तिनीहरू बाटोमा उभिरहन्छन्, त्यसबेला धेरै दुखित, पिडित मानिसहरू खोच्याउँदै तिनीहरूको अगाडिबाट गइरहेका हुन्छन्। वेकारको जीवन र सारा कष्टदेखि भ्लाडिमीर र एस्ट्रागन नियास्रो हुन्छन्। केहि परोपकारी वा असल काम गर्न तिनीहरू अघि बढ्छन्। जस्तै ठेस खाएर लडेको अन्धालाई उचालेर सहायता गर्न चाहन्छन्।
 
×ल, ल, तिमी र म मिलेर सहायता गरौँ" भ्लाडमिर आफ्नो साथीलाई सम्वोधन गर्दछन्। ×केहि क्षणपछि ती सबै मानिसहरू गइहाल्छन् नी, अनि हामी बेकार र अर्थहिन जीवनको बीचमा फेरि एक्लै हुनेछौँ ! भ्लाडिमीरले थप्दै बटुवालाई सहायता गर्न खोज्छन्। अनि ऊ लड्छ र उठ्न सक्दैनन्।
   
गडट आउँछ भनेर तिनीहरूले धेरै आश्वासनहरू पाएका थिए। तर नैराश्य जीवनदेखि तिनीहरू थकित हुन्छन्। भ्लाडिमीर र एस्ट्रागन झुण्डिएर मर्न निधो गर्छन्। तर तिनीहरूसँग डोरी थिएन। एस्ट्रागनले आफ्नो सुरुवाल फुकाल्दछ जसबाट इजार वा डोरी निकाल्दछ। त्यस डोरी उसको खुट्टामा खस्छ। अनि त्यसलाई टिपेर दुवै जनाले त्यो कत्तिको बलियो छ भनेर तानातान गर्छन्। त्यो डोरी चुँडिन्छन् र झण्डै ती दुवै जना लड्छन्।
त्यो भन्दा बलियो डोरी पाउन निर्णय गर्छन् र पछि फेरि झुण्डिएर मर्न कोशिष गर्छौँ भनेर भन्छन्।

×यदि गडत भोलीसम्म आएन भने भोली नै हामी झुण्डिएर मर्नेछौँ।" भ्लाडिमरले भन्छन्।

×यदि उनी आयो भने त?" एस्ट्रागनले सोध्छन्।

×अनि हामीले उद्धार पाइहाल्छौँ नी" भ्लाडिमीरले जवाफ दिन्छन्।

तर त्यो रहस्यमय गडट कहिलै पनि आउँदैन। त्यसको अर्थ तिनीहरूले उद्धार पाउँदैनन्। हुन त, तिनीहरू उद्धार पाउन योग्य पनि थिएनन्। जीवन अर्थहिन, मूर्ख र नैराश्यमय छ भनेर बेकेटको वियोगान्त नाटकले देखाउन चाहेको थियो।

तर, जीवनको दृष्टिकोणमा बेकेटको नाटक भन्दा बाइबलमा धेरै भिन्नता देखाएको छ। यस अध्ययनमा, हाम्रो जीवनको बारेमा बाइबलले कस्तो फरक धारणा देखाएको छ भनेर प्रेरित पावलले थेसलोनिहरूलाई लेखेका दुई पत्रहरूबाट सिक्नेछौँ।
 
थेसलोनिकीका मानिसहरूको जीवन पनि बेकेटको नाटकमा भएका पात्रहरूको जीवन जस्तै थियो। उदासिनता, चिन्ता, तनाव, संघर्ष, समस्याहरू, अन्याय, अत्याचारको सामना तिनीहरूले गर्नुपरेको थियो। आजको परिप्रेक्ष्यमा जस्तो थेसलोनिका मानिसहरूको जीवन कठिन, खस्रो र नरमाइलो थियो। बेकेटका पात्रहरू जस्तै थेसलोनिका मानिसहरू पनि अर्थहिन, बेकार, निराशमय र हराइरहेको जिन्दगीको जीवन महशूस गर्नु सम्भव थिए भन्न बुझ्न त्यत्ति कठिन छैन। तर ती थेसलोनिका मानिसहरूमा एक निश्चित आशा थियो। त्यो केवल भविष्यको मात्र नभएर ख्रीष्टले तिनीहरूको निम्ति के गर्नुभयो त्यसमा आधारित आशा थियो। त्यहि आशाले सवभन्दा महान् प्रतिज्ञालाई औँल्याएका थिए। त्यो थियो येशूको दोस्रो आगमन। यथार्थमा भन्ने हो भने त्यहि दोस्रो आगमनको प्रतिज्ञालाई बेकेटले उपहास गरेका थिए।
   
खराब आचरण र गलत धार्मिक भावनाले सताइएका थेसलोनिका विश्वासीहरूलाई पावलले झपारेका थिए।  तर सम्पूर्ण बाइबलमा उल्लेख गरिएका वचनहरूमा पावलले थेसलोनिहरूलाई लेखेका सामग्रीहरू उल्लेखनीय छन्। यसमा अत्यन्त सकारात्मक र आशामय वचनहरू छन् जुन् वर्तमान परिप्रेक्ष्यमा हामीहरूकै निम्ति पनि अति उपयोगी छन्।
  
×परमेश्वर आफै स्वर्गबाट ओर्ल्हेर आउनु हुनेछ। उहाँको ठूलो स्वर हामीले सुन्नेछौँ। स्वर्गदूतहरूका अगुवाको आवाज हामीले सुन्नेछौँ। परमेश्वरको तुरहीको चर्को स्वर हामीले सुन्नेछौँ। त्यस समयसम्म येशूलाई विश्वास गर्नेहरू मरिसकेका हुन्छन्। तर तिनीहरू नै पहिला बौरि उठ्नेछन्।  त्यस पछि हामी जिउँदा र छोडिएकाहरू ती बौरी उठेकाहरूसँगै आकासमा उचालिनेछौँ। बादलबाट हामीलाई लैजानेछन्। हामीहरूले हाम्रा प्रभुलाई आकासमा भेट्नेछौँ। अनि सदासर्वदा हामी उहाँसँगै रहनेछौँ।" (१ थेसलोनि ४:१६÷१७ रूपान्तरित)
   
त्यो भन्दा विश्‍वास दिने र महिमित वचन हाम्रो निम्ति पनि अरू के होला र?
   
थेसलोनिहरूलाई पावलले लेखेका पत्रहरूमा दुई विशेष मूल विषय वस्तुहरू छन्। सुरूका इसाईहरूको जीवन र शहरमा स्थापित चर्च कस्ता थिए भनेर ती पत्रहरूले हामीलाई जानकारी गराउँदछ।  यस अध्ययन पुस्तकको लक्ष्य नै ती विषय वस्तुहरूको बारेमा पाठकहरूलाई केहि हदसम्म थाहा दिनु हो। यस अध्ययनमा त्यसबेलाका चर्चले सामना गर्नुपरेका केहि संघर्ष र चुनौतिहरू पनि समेतिएको छ। येशू आउनुहुन्छ भनेर प्रतिक्षा गरेतापनि उहाँ नआउनुभएकोले चर्चमा धेरै समस्याहरू खडा भएका थिए। हामीले पनि येशूको दोस्रो आगमनको प्रतिक्षामा रहँदा समस्या र चुनौतिहरूको सामना गरिरहेकाछौँ। वर्तमान परिप्रेक्ष्यमा पनि मिल्ने पावलका पत्रहरू रोचकपूर्ण मान्नु पर्छ। तर, येशूप्रति हाम्रो प्रतिवद्धता पावल सम्मत हुनुपर्दछ। प्रथम् आगमनमा क्रुसमा टाँगिएर मर्नुभएको येशू नै दोस्रो महिमित आगमनको ग्यारेन्टी वा प्रमाण हो भन्ने पावलको जिकिर हाम्रो पनि हुनुपर्दछ।
   यस अध्ययन पुस्तिकाको लेखक यन पावलियन हुनुहुन्छ। उनी अमेरिकाको क्यालिफोर्निया स्थित चिकित्सा विश्वविद्यालय लोमा लिण्डामा कार्यरत हुनुहुन्छ। उनी त्यस विश्वविद्यालयको धार्मिक शिक्षा विभागको डिन वा प्रमूख हुनुहुन्छ।

